
Framsidebilete: 
Detalj frå Glasmåleri i 

 Florø kyrkje.
Erling Bakke Nydal 

Advent og jul. Sitrande glede og 
vemod. Lys i grender og mørke 
krokar.

Eg elskar advent og jul! Eg gle meg 
til å hente øskjene frå loftet og pyn-
te. Ta fram den gamle – og den nye 
pynten. Det boblar barnsleg i meg 
når eg endeleg kan dekke med jule-
serviset mitt, når det luktar små-
kaker, og eg kan krysse av på listene 
mine kva eg har gjort! Når eg ser 
at naboane, ein etter ein har hengt 
opp adventstjernene, og alt liksom 
ser litt snillare ut. Likevel er det slik 
at der alltid er eit vemod i denne 
 gleda, og som så ofte er det gjen-
nom tonane og tekstane eg får hjelp 
til å sette ord på kjenslene.

«Vår Jesus kan ei noget herberg 
finde» song far vår i jula i vår barn-
dom. Ein ukjend salme for dei fleste, 
kanskje, men her blir Jesus framstilt 
som flyktning. Den mollstemde 
melodien strekar under alvoret og 
nauda. Ein tekst som dessverre er 

like aktuell i dag som for 2000 år 
sidan. Flyktningar som kjem i usle 
båtar på eit stort hav, og flyktningar 
som kjem i same boblejakker som 
oss, frå eit land nær oss.

«Flyktning, krigsbarn, hjemløs og 
forlatt. Misbrukt, skadet i den dype 
natt», heiter det i Eivind Skeie sin 
julesong. Men, heldigvis stoppar 
det ikkje der. Det går vidare med 
ei bøn om at stjernebarnet skal 
stige ned slik at alle barn skal finne 
jula sin fred. For «nå tenns tusen 
julelys», og «det lyser i stille gren-
der», «snøen daler lett og fin» (eller 
sørvesten med regn, same det!) Og 
«så rekker jeg deg nå med glede min 
hånd», og eg er eit øyeblikk tilbake 
på ein juletrefest for veldig lenge 
 sidan der eg prøvde å stå akkurat 
ved sidan av han, då vi skulle «love 
å elske hverandre»!

Tilbake i dei blanda kjenslene av 
glede, vemod, forventning og mot-
løyse, tenkjer eg at det er slik det er. 

«Det er sorg i alles glede». Vi skal 
glede oss til jul! Vi skal få lov å ha 
forventningar, fine hemmeligheter, 
god mat og julestrømpe med marsi-
pan. Samtidig kan vi kanskje denne 
advent og juletida tenkje litt meir 
på dei som ikkje har det like godt - 
på eine eller andre måten? Sette oss 
som mål å glede nokon kvar dag, i 
smått eller stort? Som ein spesiell 
adventskalender? Det kan vere alt i 
frå å vere ekstra hyggeleg med ein 
butikktilsett, til å invitere ein som 
er åleine, eller smile til ein framand. 
«Let there be peace on Earth, and let 
it begin with me»

Ragnhild Fure Schwarz

Gled nokon kvar dag

Eg drøymde at det var julaftan i Himmelen. På ein 
av pakkene stod det med fine bokstavar: "Til  Jesus 
frå Far." Han reiv av papiret i spenning, endå han 
hadde fått mange andre pakker alt. Og der - midt 
inni det finaste julepapir og silkepapir - låg eg! "Kari", 
stod det på lappen. Eg var nok glad, men redd òg, 
eg syntest ikkje eg var fin nok til jule presang i Him-
melen, kleda var skitne og eg hadde ikkje vaska 
håret. På lappen stod det vidare: "Verdipakke". 

Ein engel i kvite klede som kom inn for å seia at mat-
en var ferdig, såg lappen og spurde: "Kvifor verdipak-
ke? Eg synest ho er flekkete både her og der." "Har du 
gløymt kven som har laga henne?" sa Faren, "og når 
det gjeld flekkane - har du gløymt kven som døydde?" 

Faren og Sonen smilte med strålande augo mot kvar-
andre. Engelen lyste opp og gjekk ut på kjøkkenet att, 
og i gjenskinet frå dei strålande augo over meg såg eg 
eit spegelbilete av ei "Kari" som eg både kjende og  ikkje 

kjende - meg, men enno ikkje meg, ei nyskapt og strå-
lande Kari.      

"Skal ho sitja til bords her i kveld alt?" spurde Sonen.
"Nei", sa Faren, "ho skal verta den ho er i våre augo, ho 
skal ut i verda. Til så lenge."
 
Eg vakna i senga mi. Det var nedtur, for der var det 
ikkje himmelsk julaftan. Men eg opna Bibelen og las: 
"Alle dei som Faderen gjev meg, kjem til meg; og den som 
kjem til meg, skal eg så visst ikkje visa bort. ... Og det er 
hans vilje som sende meg, at eg ikkje skal missa nokon 
av alle dei han har gjeve meg, men reisa dei opp på den 
siste dagen."

Ikkje berre nedtur. Framleis står det "Til Jesus frå Far" 
over Kari. Og ikkje berre over henne.
 

Kari Leine Balog 
Joh 6,37-40

Julaftan i himmelen

Halvor Nordhaug har vore biskop 
i Bjørgvin sidan 2009. Ein tydeleg, 
uredd og ungdommeleg biskop. Etter 
at han kom til Bjørgvin og Bergen opp-
daga han til og med at eigentleg er han 
skap-bergensar. Men åra går, og snart 
går han også, litt før han fyller 70 år. 
Han avsluttar bispegjerninga si med å 
vitja alle prosti i dette store bispedøm-
met. 6. oktober var det Nordfjord sin 
tur. 

Fyrst på dagen møtte han kyrkjeleg 
tilsette på Eid, og om kvelden var det 
gudsteneste i kyrkja og kveldsmat og 
møte på hotellet for alle som ville. 
Sokneråda var spesielt inviterte. 
 
Gudsteneste med nåde
Ein vyrdeleg prosesjon med biskop og 
prost, prestar og kateketar, innleidde 
gudstenesta i ei nær fullsett kyrkje. 
Som tema for preika valde biskopen 
NÅDE – den livsviktige, grunnleg-
gjande og vanskelege nåden. Den som 
gjer at ein opprørsk og frekk ungdom 
som går til far sin og seier «kom igjen 
med arven min!» (nærast: du er død 
for meg!), og sløsar bort heile greia og 
får det skikkeleg vanskeleg, vert møtt 
med jubel og glede og fest når han om-
sider traskar den tunge vegen heim att. 
Den bortkomne sonen i Luk 15,11-32. 
Det er nåde. Det er Gud. Nattverden, 
som vart delt ut seinare i gudstenesta, 
er ein smak av den same nåden. 

Cuba
På kveldsmøtet starta biskopen med 
å snakka varmt om venskaps-samar-
beidet med kyrkja Iglesia Evangelicala 
Unidad – IEU - på Cuba. Det er ei lita 
kyrkje med 1500 medlemmer som 
seglar i kommunistisk motvind og 
prøver å halda motet oppe. Normisjon 
har hatt samarbeid med den i over 20 
år, og no har bispedømmet hengt seg 
på. Halvor fortalde entuisiastisk om si 
reise dit. Med den tyngde han hadde 
som norsk biskop, fekk han landa ein 
avtale med dei kommunistiske styres-
maktene som gjer kyrkjelivet vesentleg 
enklare for IEU. Det gav han nesten 
helgenstatus, og den kommunistiske 
statstenestemannen tok initiativ til ei 

spontan bønestund. Våre pengar rekk 
langt på Cuba: 850 kroner er pastorløn 
for ein månad. Biskopen oppfordra til 
forbøn og kyrkjeoffer. 

Feira fortid – fremja framtid – 
satsa på ungdom
Vidare hadde Halvor vektige og viktige 
ting å seia oss som kyrkje i Nordfjord, 
noko som inneber at i Nordfjord er det 
vi kyrkjefolk som er kyrkja sitt ansikt. 
Ungdom ligg han særleg på hjarta, og 
han minna om at det kan vera svært 
tøft og vanskeleg å vera kristen ung-
dom. Difor er det klar melding til 
oss vaksne: Ver stolt av å vera kyrkje, 
det er ingen grunn til å la vera! Stå 
frimodig fram med di kristne tru og 
med den kristne historia som har farga 
landet vårt i 1000 år. Gje born og unge 
ein korreksjon til det negative biletet 
mange av dei har til kristendommen. 
På visitasane sine har Halvor spørje-
time med ungdomsskuleelevar, og 
møter ofte den oppfatninga at kristen-
dom og vitskap utelukkar kvarandre. 
Slik er det ikkje. Heller ikkje er det slik 
at kyrkja historisk sett har stått for det 
som er bakstreversk og hindrar fri-
dom og livsutfalding. Han siterte også 
 Paulus sine grensesprengjande ord i 
Bibelen om at «her er ikkje mann eller 
kvinne, træl eller fri, jøde eller grekar, 
dei er alle eitt i Kristus Jesus».

I 2024 er det 1000-årsjubileum for 
kristenretten på Moster: «da Olav, 
som senere ble 'den hellige' steg i land 
på Moster i 1024, hadde han med seg 
en dokumentmappe. Derfra dro han 
frem en bunke papir som inneholdt 
Kristenretten, og sa at denne skal 
dere lyde!» Denne retten vart nedfelt 
i Gulatingslova. 250 år sein-
are vart han fornya og 
innskjerpa ved Magnus 
Lagabøtes landslov. 
Der er kimen til dei 
samfunnsgodene vi 
nyt godt av den dag 
i dag.

 
 

Ein av dei viktige forandringane som 
kom med kristenretten, var innføring 
av allment menneskeverd. Det var 
 ikkje lenger lov å setja nyfødde born 
ut i skogen for å døy, heller ikkje å 
driva blodhemn. Også dei som var 
utan støtte av ætt og rikdom, skulle ha 
livsvilkår. Trælar fekk vern. Omsorg 
for sjuke og hjelpelause har også røter 
i kristenretten. Det er, med andre ord, 
meir å seia om Olav den heilage enn 
at han innførde kristendommen med 
tvang. Det er planar om stor mark-
ering av desse 1000- og 750-års jubilea. 
Nettside: www.moster2024.no

Så dermed kan også dei lokale kyrkje-
lydane henta inspirasjon. 

Adjø
Adjø – 'til Gud', tyder det. Gå vidare 
med Gud, biskop emeritus Halvor 
Nordhaug. 

Kari Leine Balog

«Det er det vi ynskjer når vi lagar buketten du 
får med deg eller sender til slekt og vener til jul.» 

Kjersti Furesund Berge og Kari Berge Aune er klar på 
kva dei vil med arbeidet sitt i Blomsterbutikken i Strand-
gata i Florø. Jula er den viktigaste høgtida med tanke på 
blomesal. Vi arbeider dei siste vekene nesten dag og natt 
for å kunne levere  buketten, oppsatsen eller blomen som 
folk vil dele med dei dei er glad i. Blomar utrykker gleda 
av å kjenne kvarandre og høyre saman. For blomster-
handlarane starta juleførebuingane i januar. Då gjekk 
dei fyrste bestillingane til gartneria. Dei vil ha oversikt 
over kva blomar som skal produserast og då må dei jo 
til å planlegge. Kor mange tusen Julestjerner, Azaliar, 
sviblar og amaryllis skal sendast land og strand rundt 
om 12 månader. Det er dei tradisjonelle potteplantene 
som folk ynskjer seg. Det er ikkje så mange nye trendar 
i blomeutvalet. Det er kanskje meir figurar og tilbehøyr 
som forandrar seg litt. Roser og nellik i samansetting 
med andre blomar og tilbehøyr det vanlege som folk i 
alle aldrar vil ha. Det er ikkje ein typisk blomsterkjøpar 
til jul. Då kjem alle. For blomster er ei god gåve. Og 

blomster sprer jo glede i mørketida. Yngre menneske har 
forstått det og. Dei og kjøper blomster til jamaldringar.  

Så stiller eg spørsmålet som Kjersti kanskje har venta 
på. Kva potteplantar likar du best heime? «Grøne plant-
er for dei er enklast å ta vare på» Smiler ho som arbeider 
lange dagar med å gjere blomehelsingane våre vakre og 
fargerike. Snittblomstrar er det ho set pris på å få. På 
blomebutikken lagar dei alle bukettar sjølve, det er eit 
handverk å lage fine samansette bukettar. Det kostar litt 
meir enn å kjøpe på matbutikken eller bensinstasjonen, 
men du er sikra kvalitet.  Det seier dei to på Roser & 
interiør som  veit at desember blir ein travel månad. Dei  
ynskjer alle ei riktig god blomstrande jul. 

Erling Bakke Nydal

22. oktober var konfirmantane 
på Operahuset på Eid i lag med 
 Sammen-teamet, Farmen-presten 
Thor Haavik og tilsette frå heile 
Nord fjord. Festivalen blei arrangert 
av  KFUK- KFUM Sogn og Fjord-
ane i samarbeid med Bjørgvin 
Bispedøme og dei lokale kyrkjene. 
Det var fellessamling, ulike aktiv-
itetar og globalløp, og det heile vart 
avslutta med gudsteneste. For Florø-
konfirmantane gjekk festivalen føre 
seg på Sande 29. oktober.

Konfirmantar på Sande 29. oktober.  
(Foto: Stein Robert Osdal)

Konfirmantdag i Operahuset  
på Nordfjordeid. 

(Foto: Stein Robert Osdal)

Adjø, Biskop Halvor skal spre glede
Juleblomen 

Konfirmantfestivalar i sør og nord

Foto: Bjørgvin bispedømekontor

Amaryllis må kjøpast i slutten av November, 
då står den flott til jul. Det same med sviblar – 
 ikkje vent langt ut i desember viss du vil ha glede 
av dei julaftan. 
 
Utkøyring av blomar er sikkert varierande frå 
butikk til butikk, men bestill blomehelsinga 
tidleg så veit du at det er muleg å få gjort. 

TIPS:

Inkarnasjon betyr «å bli kropp» (latin, carne, kjøtt). 
Det er en vanlig tanke i mange religioner, nemlig at 
gud blir menneske. De gamle egypterne forestilte seg 
at  faraoen var en inkarnasjon av solguden Ra. Budd-
hismen hevder at Dalai Lama er en inkarnasjon av 
guddommen bodhisattvaen Avalokiteshvara. 

I kristendommen lærer vi at Jesus er inkarnasjonen av 
Gud. Han er en del av den treenige Gud: Fader, Søn-
nen og den hellige Ånd. At Jesus er inkarnasjonen av 
Gud, var ikke en ferdig utformet tanke blant de første 
kristne. Jødene på Jesus sin tid ventet på en konge, 
som var sendt av Gud. Han kalte de for Messias. Han 
skulle gjenreise Israel og opprette Guds rike på jorden. 
Jesus ble av sine tilhengere regnet som Messias. Ordet 
betyr 'den salvede'. På gresk oversettes messias med 
 khristos, og derfra stammer navnet Kristus, den van-
ligste betegn else på Jesus i Det nye testamentet.

Tanken om inkarnasjon har sitt utgangspunkt i blant 
annet Filipperbrevet 2,6-11, hvor det står: «Han var i 
Guds skapnad og såg det ikkje som eit rov å vera Gud 
lik, men gav avkall på sitt eige, tok ein tenars skapnad 
og vart menneske lik. Då han stod fram som menneske, 
fornedra han seg sjølv og vart lydig til døden, ja, døden 
på krossen. Difor har òg Gud opphøgd han til det høg-
ste og gjeve han namnet over alle namn. I Jesu namn 
skal difor kvart kne bøya seg, i himmelen, på jorda og 
under jorda, og kvar tunge vedkjenna at Jesus Kristus 
er Herre, til Gud Faders ære!» 

Dermed måtte Jesus nødvendigvis ha eksistert og 
vært hos Gud, før han kom til jorden. Men dette var 
vansk elig å forstå for de første kristne. Blant de greske 

 filosofer på Jesu tid ble det undervist at det mest ideelle 
var å klare å unnslippe alt som hadde med kropp å 
gjøre. Kroppen var et hinder for en ren ånd. Så hvor-
for skulle Gud oppstå i en menneskekropp, slik Jesus 
gjorde?

Man prøvde å forklare Jesu fødsel og hans to naturer 
(gud og menneske) på forskjellige måter. Noen aksep-
terte at Gud var evig og uforanderlig i visdom, makt 
og sannhet. Men det var vanskelig å få det til å har-
monere med å være menneske. Andre aksepterte Jesu 
gudommelige natur, men da la de mindre vekt på hans 
menneskelige natur. Det ble hevdet at det bare så ut 
som han hadde kropp, men at den ikke var fysisk. En 
slik tanke stemmer dårlig med fortellingen om tvileren 
 Tomas som stikker fingrene sine i Jesu naglemerker 
 etter oppstandelsen.

Etter langvarige dogmatiske diskusjoner i den tidlige 
kirken, ble læren om at Jesus har to naturer, sann gud 
og sant menneske, fastslått på kirkemøte i Khalkedon 
i år 451. Dette var helt nødvendig, for å fjerne all uvis-
sheten og holde kirken samlet. 

Dermed er ikke Jesu inkarnasjon noe vi kan lese rett 
ut av evangeliene, men det er en naturlig konklusjon 
etter at vi har tenkt over beretningene i evangeliene om 
Jesu fødsel, liv, død og oppstandelse. Jesus er en person, 
men ut fra Bibelen har han to naturer, en menneskelig 
og en guddommelig. Guds inkarnasjon i Jesus er noe 
vi aldri vil klare å forstå helt ut, men den åpenbarer 
en helt avgjørende side ved Gud, nemlig hans kjær-
lighet til oss mennesker. Den viser oss at Gud kom hit 
for å møte vårt behov for frelse og nåde. Den viser oss 
at det var Guds sønn i egen person som døde for oss. 
Det betyr at Gud selv, i mennesket Jesus, ble hengt på 
et kors. På den måten får vi se Guds grenseløse kjær-
lighet til oss mennesker. For det var Gud selv som gikk 
i døden for deg og meg.

Trond Hatlevik,  
prostiprest

Inkarnasjonen
Kirkens Nødhjelp er en norsk bi-
standsorganisasjon som jobber i over 
30 land, med nødhjelp, langsiktig ut-
viklingsarbeid og politisk påvirkning.

Vi jobber med blant annet kjønns-
basert vold, klimarettferdighet, freds-
bygging og vann, sanitær og hygiene 
– for å skape en mer rettferdig verden. 

I Ukraina og nabolandene er de 
human itære behovene enorme. Mer 
enn 7 millioner mennesker har flyktet 
fra Ukraina, og omtrent like mange 

er på flukt i eget land. Nesten 30 mil-
lioner mennesker trenger nødhjelp og 
beskyttelse.

Norske menigheter er Kirkens Nød-
hjelps eiere og oppdragsgivere. Siden 
1947 har vi forvaltet det internasjo-
nale  diakoniarbeidet  på deres vegne. 
Sammen er vi en del av den verdens-
vide kirke og den globale trosfamilie. 

Takket være givere som deg kan vi 
rykke raskt ut i nødsituasjoner. Folk i 
nød skal ha hjelp.

Grenseløs nestekjærlighet
Gi ei framtid i julegave!

• Vipps eit valfritt beløp 
til 2426.

• Send GAVE på sms til 
2426 og gje 250,- kr.

• Gåvekonto: 1594.22.87248

LIVSVIKTIG NØDHJELP 
TIL UKRAINA:
Vipps til 2426.

Gerard van Honthorst -  
Adoration of the Shepherds (1622)

Oktober 2022

Vinteren er på veg, og dette verkar inn på arbeidet vårt. 
Det er gledeleg at så mange søkjer til kyrkja i julehøgtida, 
noko som viser plassen kyrkja har i kulturen vår. Arbeidet 
med oppgradering av kyrkjer viser no resultat. 

Frivillig innsats
Gjennom frivillig innsats kan vi få til mykje meir enn vi 
elles kunne ha drøymd om. Det handlar om å samle seg 
kring sams mål og få motivasjon frå kvarandre. Alle typar 
innsats er viktig for oss som lokalkyrkje, og det er mang-
faldet i den frivillige aktiviteten som gjev suksess. 

Samarbeid med andre, anten det er grendelag, sani tet-
s lag eller andre frivillige, viser at folk bryr seg om lokal-
samfunnet, kyrkja og kyrkjegarden. Denne lokale forank-
ringa er sjølve berebjelken i lokalkyrkja.

Vedlikehald
Vi ville helst ha sett kyrkja på Røysa i perfekt stand før jul, 
men det var diverre ingen gode tilbod på arbeidet. No er 
målet at vi kan få inn nye tilbod, og at arbeidet kan take 
til. I mellomtida skal vi glede oss over eit stort arbeid med 
utvendig oppgradering av Sør-Vågsøy kirke. I skrivande 
stund er Eikefjord kyrkje så godt som ferdig. No har Eike-
fjord ei kyrkje som bør halde seg i mange år framover. 

Om kommunen løyver nok pengar, kan vi halde fram 
med planen vi har for oppgradering av kyrkjene våre. 
Kyrkjene er viktige signalbygg i lokalsamfunna, og dei 
fortener å haldast i skikkeleg stand. 

Vegen vidare
No vert fokuset retta mot høgtid, von og samhandling. 
Kyrkjemøtet gjorde, med knapp margin, vedtak om ei 
kyrkjeleg organisering som liknar mykje på den vi har i 
dag. Det avgjerande for fellesrådet no er finansieringa frå 
kommunen. 

Dag Henrik Nygård
kyrkjeverja i Kinn

14 femteklassingar tok stolte imot 
sin eigen bibel i Sør-Vågsøy kyrkje 
25. september. Desse karane hadde 
ikkje noko imot å verte fotograferte 
med den nye boka si. Hugsar dei eit 
ord som presten nemnde i preika 
fleire gonger? Dei kom på at det var 
ordet «visdom». Og kor var han å 
finne? «I Bibelen», sjølvsagt!. Nå 
ville dei heim og leite – men nokon 
måtte på cup først! I biblane låg 

det heldigvis ei brukar-rettleiing. 
Ho kan vere god å ha når ein skal 
gje seg i kast med dei mange tett-
skrivne sidane. Nokon av gutane 
hadde vore med på «Lys vaken» 
helga før, og snart skulle dei ha 
besøk på skulen og få ei «vandring 
gjennom Bibelen»-time. Lukke til 
med eigen bibel, gutar og jenter!

AHG

Nytt frå kyrkjeverja

Bibelutdeling i Sør-Vågsøy

I min oppvekst måtte mamma tørke støv 
av kasettspelaren som stod i  stova, plas-
sert i bokreolen saman med ein Tandberg 
radio. Værvarsel, nyheiter og meldingar 
om fiskefangstar ved Rockall og vest av 
Hebridane kom ut gjennom radio høg-
talarane fleire gonger i døgnet mens 
 lydane frå kassett spelaren var få, unnse-
elege og nærast fråverande. Kassett-
samlinga var heller spinkel og tellte nokre 
få klassikarar som Elvis Presley og Jim 
Reeves. Plate spelaren fann aldri  vegen 
til min barndoms heim. Det var ikkje det 
at nokon hadde motstand eller motfore-
stillinger, men snarare ei manglande 

interesse for musikk for foreldra mine. 
Songstemmene deira var nok mest eigna 
til husbruk- og kvar kveld fann både bror 
min og eg ro på puta til ein godnattsong. 
Mamma hadde litt større repetoar enn 
pappa og dersom eg lukkar eg augene kan 
eg framleis fornemme lyden og opplev-
inga av Kjære Gud eg har det godt eller 
den fyrste song eg høyra fekk.

Pappa seilte ute og tok ikkje like ofte del 
i leggerituala, men når han var heime 
fekk vi alltid somne til Milde Jesus du 
som sagde. Tanken på ein lett brumlande 
far som sit på sengekanten og syng eit 
salmevers som han sjølv lærte seg utanat 
som born, bringer fram gode minner i 
meg. Tonane og melodien var nok så som 
så, men teksten sat spikra. Sjølv låg eg der 
og såg eg føre meg at Jesus stod bak det 
grøne vedskjulet vårt og saga ved. 

I ein kvardag med raske skifte, omstil-
lingar og utvikling er det godt å kunne 
kjenne at nokre ting og nokre ritual alltid 
har vore der; godnattsongar og aften-
bøner. I den heimen som Helge og eg fekk 
skape for våre born fekk song og musikk 
ein litt større plass, og det finnast vel 
 knapt eit musikkinstrument vi ikkje har 
betalt semesteravgift for på kulturskulen 
i Flora. Natta fekk alltid komme listande 
til tonane av ein godnattsong akkurat slik 

borneborna våre får med seg den same 
skatten på vegen i livet; ein godnattsang 
på sengekanten.

Då eg for tredve år sidan saman med 
veslejenta vår skulle seie god natt for siste 
gong til min pappa ved kistekanten- gav 
det meg ei kjensle av både ro og verdigheit 
å kunne få falde hendene og synge Milde 
Jesus du som sagde at til deg skal barna 
gå….

Heidi Sårheim, Florø

Salmekroken:

Milde Jesus, dine hender
la du kjærleg på dei små,
og du sa til dine venner
at til deg skal borna gå.
Sjølv du vart til Herrens tempel
eingong boren av di mor.
Lat meg minnast ditt eksempel
når eg høyrer dine ord.
 
Du til dåpen lét meg kalla
då eg var ein liten knopp.
Skal eg visna, skal eg falla?
Hjelp meg du å veksa opp!
Hjelp meg tidleg rett å læra
og å elska dine ord,
så blant dine eg kan vera
når dei samlast ved ditt bo

Når eg så skal ut i verda,
aldri eg åleine er.
Møter freistingar på ferda,
følgjer du meg kvar eg fer
Trygt skal dine hender bera
meg og sysken, far og mor.
Lat oss evig saman vera,
vi som var det her på jord!

Frans Michael Franzén, fødd 9. 
februar i Uleåborg, Finland, var 
ein finsk/svensk biskop, forfattar,  
salmediktar. Franzén skreiv son-
gen i 1832 same år som han vart 
valgt til biskop i Härnösand på 
austkysten i midt-Sverige.

Frans Michael Franzén har fram-
leis 13 salmar med i den sven-
ske salmeboka frå 1986. Norsk 
salmebok inkluderar salmen 
"Rydd vei for Herrens komme" i 
tillegg til "Milde Jesus..."

"Milde Jesus du som sagde" finn 
vi på nynorsk og bokmål i Norsk 
Salmebok på nr. 353 og 354 under 
tittelen "Milde Jesus, dine hen-
der". Versjonen som er nemnd i 
"Salmekroken" står i Landstads 
reviderte salmebok. Ein av grun-
nane til at teksten vart oppdatert 
var kansje for å ungå ei van-
leg missforståing i fyrste strofa. 
Mange små som vaks opp med 
denne songen forstod nok ikkje 
ordet "sagde" og tenkte at Jesus 
stod og sagde ved.

Komande konsertar
Søndag 4. Des. Stavang kyrkje kl.18 Julekonsert med Brandsøykoret

Laurdag 10. Des. Nord-Vågsøy kyrkje kl.18 Julekonsert med Stormklang
Søndag 11. Des. Nordal kyrkje kl.16 Julekonsert med Brandsøykoret
Søndag 18. Des. Sør-Vågsøy kyrkje kl.17 Julekonsert med Stormklang

Torsdag 22. Des. Kjellerhuset Svanøy kl.19 Vi syng Jula inn
Fredag 13. Jan. Batalden bedehuskapell kl.19 Aftansong med bedehuskafe

Tekst: Frans M. Franzén 1832    
Melodi: Jean-Jacques Rousseau 
1752 / Johann B. Cramer ca 1825     
Oversettelse: Nordahl Rolfsen 1892

Milde Jesus, dine hender

Det seiest om meg at eg skal ha vore 
tilårskomen og hatt både søner og 
døtrer. Sønene mine heitte Judas,  Joses, 
Jakob og Simon, og jentene var Lysia 
og Lydia. Jakob skal ha vore berre gut-
ungen då kona mi gjekk bort. Folk får 
teikne det biletet dei vil, av meg. Noko 
rett finst vel i denne teikninga.

Eg hadde ikkje vore enkemann lenge, 
før eg fekk ansvaret for dottera til 
Joakim og Anna. Alt frå treårs alder 
hadde ho blitt oppfostra i tempelet, 
men ho kunne ikkje bli der nå som ho 
snart var vaksen kvinne. Prestane ville 
få ho trulova med ein mann av Juda-
ætta, og loddet fell på meg.

Så tok eg jenta inn i huset mitt. Kjens-
lene var blanda, men det var jo ei 
praktisk ordning. Gutungen ville få 
det trygt her heime, og eg kunne reise 
på husbygging utan å engste meg. Ho 
skulle då vere sers from og påliteleg.

Eg prøvde og sjøl å leve rett og heldt 
meg støtt til Moselova. 

Kor skuffa og forskrekka eg vart då eg 
kom heim frå arbeid og skjøna stoda 
til mi unge trulova! Ingen kan undrast 
over at eg vart forarga. Korleis kunne 
ho gjere dette mot meg, og kven kunne 
ha stått for slik ondskap i mitt hus? Det 
hadde ikkje skjedd noko gale, påsto 
ho, men eg var klår til å sende henne 
frå meg.

Då var det at engelen kom første gon-
gen. Erkeengelen Gabriel.

Det heldt ikkje med noko mindre for 
å sikre at dette underlege barnet skulle 
få kome til verda med ein far og ein 
heim på jorda! 

Det har blitt knytt mange slag kjenne-
teikn til meg.

I bysantinsk kunst, på freskene i gamle 
kyrkjer gravde inn i holer i Kappa-
dokia, og på greske og russiske ikoner, 
vil du sjå at eg sit nedst i hjørnet av 
biletet, med ei hand under haka, og 
gjerne bortvend. Ein gamal grinebiter. 
Salome og den andre jordmora, dei 
som bader barnet, er meir sentrale i 
biletet enn eg. Eg kom forresten alltid 
i skuggen – medan ho og barnet fekk 
all merksemda. Det kan vel hende at 
eg vart råka av tvil ved mange høve. 
Himmeldronning, liksom! Ja, visst 
var ho både vakker og god. «Gud-
føderske». Eg streva med å take til 
meg desse orda. Nei, eg tilba henne 
ikkje – og  ikkje sonen hennar heller – 
ikkje då, i det minste. Målet mitt var 
å lære han god og rett framferd og å 
kjenne Moselova, og det sette eg mi 
ære i. Sjølvsagt skulle han vere med til 
Jerusalem ved dei heilage høgtidene. 
Mi rolle trongst så lenge guten var i 
oppveksten, og tilhøvet mellom oss 
var på ekte som mellom far og son. 
Det kjendest difor mest som eit slag 
i andletet den gongen han sa: «Visste 
de ikkje at eg må vere i huset åt Far 
min?» Hadde ikke eg oppseda han og 
verna om han og gjeve han alt det ein 
far kunne gje son sin? Hadde eg ikkje 
gjeve vidare all den kunnskapen som 
han kunne bære i høve til alderen – og 
meir skulle han få. Han var dyktig og 

snar til å lære, og praksisen min som 
handverkar ville han få take over når 
tida kom. Det ville gje han levebrød. 
Ja, ja – den kunnskapen fekk han visst 
ikkje særleg nytte av – det trengst  ikkje 
noka høg utdanning for å forstå at det 
ikkje er klokt å byggje hus på en sand-
haug!

Men plassen min i bileta skal og vere 
eit teikn på at det ikkje var eg som var 
den eigentlege faren til barnet – det er 
grunnen til at eg ikkje vender blikket 
mot han. Kall meg då gjerne fosterfar, 
for det var eg med rette.

Engelen vitja meg fleire gonger. Det 
blei mest som ein vane, og vi vart godt 
kjende med kvart. Kvar gong skjøna eg 
at det var noko som galdt tryggleiken 
til guten. Eg gjorde som best eg kunne 
og følgde råda engelen ga. Men då det 
verkeleg sto om livet for han, er eg glad 
for at eg sjøl var gått bort. Ingen kunne 
ha hindra det som då skjedde.

Seinare vart eg gjort til helgen. Eg veit 
ikkje heilt når det skjedde, og det var 
vel helst ufortent. Men det er jo ære-
rikt å bli kalla skytshelgen for – ja, 
høyr berre her: for handverkarar, sær-
lig tømrarar og snikkarar, for kyrkje-
gardsarbeidarar, vedhoggarar og in-
geniører, oppsedarar og familiefedrar, 
….. for bortviste og reisande og for 
menneske i fortvilte situasjonar.

………at eg høyrer med i biletet!

   AHG    

Eg vil berre minne om…….

27. november - 1. sundag i advent

11.00 Eikefjord 
Festgudsteneste.

11.00 Florø 
Familiegudsteneste.

11.00 Sør-Vågsøy 
Gudsteneste.

15.00 Nordal 
Familiegudsteneste.

2. desember - fredag

18.00 Batalden bedehuskapell 
Familiegudsteneste julegrantenning.

4. desember - 2. sundag i advent

11.00 Florø 
Gudsteneste.

11.00 Nord-Vågsøy 
Gudsteneste.

18.00 Eikefjord 
Lysmesse.

11. desember - 3. sundag i advent

18.00 Sør-Vågsøy 
Lysmesse.

19.00 Florø 
Gudsteneste.

18. desember - 4. sundag i advent

11.00 Brandsøy 
Gudsteneste.

24. desember - Julaftan

14.00, 16.00 Florø 
Gudsteneste.

14.00 Nordal 
Gudsteneste.

14.00 Stavang 
Gudsteneste.

14.30 Nord-Vågsøy 
Gudsteneste.

16.00 Eikefjord 
Gudsteneste.

16.00 Sør-Vågsøy 
Gudsteneste.

SØR-VÅGSØY
04.09.22 Jakob Husevåg Vederhus
 Isak Husevåg Vederhus
 Sverre Våge Fredriksen
18.09.22 Emilie Furnes
09.10.22 Josefine Sandal Rikstad
 Jakob Kvalheim Sele
23.10.22 Elliot Carlson
 Ulrik Kupen Refvik
 Ludvik Lund Brunsvik

NORD-VÅGSØY
11.09.22 Lucas Nore
 Håvard Elander Halsør
02.10.22 Lina Kvalheim Yildirim
 
KINN
15.06.22 Elias Stafsnes Dyrhovden
04.09.22 Arian Æsøy
 Othilie Støfringsdal Røbekk
 Oliver Daviknes Notø
11.09.22  Iver Olai Haugland Orheim
 Ella Sofie Notø Nygård
14.09.22  Ava Kvellestad Øren  
 (døypt i Kinn kyrkje)
18.09.22 Norah Hopkinson Jeppesen
 Lycke Olsen Vik
25.09.22 Ida Hovden Rambjørg
 Mikkel Standal Pedersen
 Gustav Hauge
 Linnea Sundal Furevik
02.10.22 Gyda Lunde Olafsson 

 Eilo Ringstad
09.10.22 Thea Celine Sørbotten Midtbø
 Mari Nå Vassbotten 
 Louie Svardahl Hovden
 (døypt på Askrova)

EIKEFJORD
02.10.22 Amalie Henrikke Midtbø
 Heimseter
 (døypt i Florø kyrkje)

KINN
18.08.22 Ingolv Øien
20.08.22 Stian Torvanger Antonsen
25.08.22 Odd Linseth
 Maks Harald Nilsen
27.08.22 Kjellaug Seljestokken
30.08.22 Bergliot Irene Marie Evensen
 Inger Solheim
05.09.22 Anne Grethe Osland Hellesen
 Harald Hamre
11.09.22 Kåre Standal
28.09.22 May Snefrid Løken
01.10.22 Herdis Seim
05.10.22 Jan Bloch Helmers
15.10.22 Magne Føleide

EIKEFJORD
01.10.22 Aslaug Laura Hallstensen

BRU
22.08.22 Reidun Herstad

06.10.22 Magne Leidulv Svortevik

SØR-VÅGSØY
29.01.22 Per-Olav Grønnevik
29.07.22 Thorolf Steenslid
01.08.22 Reider Arnoll Tennebø
11.08.22 Herlof Steenslid
15.08.22 Jostein Andreas Olseth
24.08.22 Mogens Gotfrid Bøge
31.08.22 Arne Reed
02.09.22 Martha Ingeborg Trollebø
06.09.22 Adolf Jeremias Risøy
09.09.22 Dagmund Olav Heggelund

NORD-VÅGSØY
27.01.22 Øyvind Hagen
18.07.22 Knut Solberg

KINN
26.08.22 Renate Leirgulen Svardal 
 og Anders Sætren Melvær
27.08.22 Jeanett Kvalheim Bergetun 
 og Sander Rogne
10.09.22 Gunn-Helen Hansen 
 og Kjell Oddvin Akse
23.09.22 Hilde-Gunn Hatlenes 
 og Bjørn Hugo Hoddevik  
08.10.22 May Britt Ryland 
 og Henning Seljestokken

DØYPTE

DØDE

VIGDE

25. desember - 1. Juledag 

12.00 Florø 
Høgtidsgudsteneste.

12.00 Sør-Vågsøy 
Gudsteneste.

12.00 Eikefjord 
Høgtidsgudsteneste.

26. desember - 2. Juledag

11.00 Nord-Vågsøy 
Gudsteneste.

15.30 Rognaldsvåg bedehus 
Familiegudsteneste.

31. desember - Nyttårsaftan

22.00 Florø 
Nyårskveldsmesse.

1. januar - Nyttårsdag/Jesu navnedag

11.00 Eikefjord 
Høgtidsgudsteneste.

12.00 Nord-Vågsøy 
Gudsteneste.

8. januar - Kristi openberringsdag

11.00 Eikefjord 
Familiegudsteneste.

11.00 Florø 
Familiegudsteneste.

11.00 Sør-Vågsøy 
Gudsteneste.

15.00 Nordal
Familiegudsteneste.

15. januar - 2. sundag i openberringstida

11.00 Florø 
Gudsteneste.

11.00 Sør-Vågsøy 
Familiegudsteneste.

15.00 Stavang 
Familiegudsteneste.

17.00 Askrova bedehuskapell
Familiegudsteneste.

22. januar - 3. sundag i openberringstida

11.00 Eikefjord 
Gudsteneste.

11.00 Florø 
Gudsteneste.

11.00 Sør-Vågsøy 
Gudsteneste.

18.00 Nord-Vågsøy
Kveldsmesse.

29. januar - 4. sundag i openberringstida

11.00 Florø 
Gudsteneste.

12.00 Sør-Vågsøy 
Gudsteneste.

5. februar - Såmannssundag

11.00 Eikefjord 
Gudsteneste.

11.00 Florø 
Gudsteneste.

11.00 Nord-Vågsøy 
Gudsteneste.

13.30 Rognaldsvåg bedehus
Familiegudsteneste.

12. februar - Kristi forklåringsdag

11.00 Florø 
Gudsteneste.

11.00 Sør-Vågsøy 
Gudsteneste.

15.00 Stavang 
Gudsteneste.

19. februar - Fastelavnssundag

11.00 Eikefjord 
Familiegudsteneste.

11.00 Florø 
Familiegudsteneste.

11.00 Sør-Vågsøy 
Familiegudsteneste.

15.00 Nordal
Familiegudsteneste.

22. februar - Oskeonsdag

18.00 Florø 
Gudsteneste.

18.00 Nord-Vågsøy 
Gudsteneste.

26. februar - 1. sundag i fastetida

11.00 Florø 
Gudsteneste.

11.00 Nord-Vågsøy 
Gudsteneste.

5. mars - 2. sundag i fastetida

11.00 Eikefjord 
Gudsteneste.

11.00 Florø 
Gudsteneste.

11.00 Sør-Vågsøy 
Gudsteneste.

15.00 Stavang
Gudsteneste.

12. mars - 3. sundag i fastetida

11.00 Florø 
Gudsteneste.

11.00 Nord-Vågsøy 
Gudsteneste.

15.00 Nordal 
Gudsteneste.

17. mars - fredag

18.00 Batalden bedehuskapell 
Familiegudsteneste.

19. mars - 4. sundag i fastetida

11.00 Eikefjord 
Familiegudsteneste.

11.00 Florø 
Temagudsteneste.

11.00 Sør-Vågsøy 
Gudsteneste.

17.00 Askrova bedehuskapell
Gudsteneste.

Lått og løye:
Olav og bestemor var på badeland. 

Mens bestemora gjekk for at kjøpe is, 
gjekk guten rundt og kika. Han fekk auge 

på eit par eldre damer i boblebadet og 
sprang forskrekka attende til beste-

mora og ropte:
Bestemor, vi må skunde oss vekk, 

dei koker gamle damer her!

http://www.sccnn.com

a neside
B r

Desember 2022

Her er det kjende juleevangeliet skrive 
på ein noko uvand måte. Kjenner du 
det att?

Klipp alle delane frå kvarandre. Vil du 
ikkje klippe i bladet, kan du kanskje 
få kopiert sida. Det kan og vere lurt 
å klistre henne opp på noko stivare 
papir. Bitane tek du vare på i ei øskje 
eller ein konvolutt. Så kan du og fami-

lien eller venene dine leggje pusle-
spel i adventstida og sjå om de greier 
å få forteljinga i rett rekkjefølgje. Les 
henne nokre gonger før du klipper, så 
det blir lettare å hugse.

I mange heimar plar dei lese 
 jule historia før dei set seg til bords 
julafta, eller medan ein syng jule-
songane. Du kan jo gjere det til ein 

tradisjon heime hjå deg, om du ikkje 
er vand med det alt.

Del lappana mellom alle som sit kring 
bordet, og så må alle passe på når 
det er deira tur til å lese. Det er lov å 
hjelpe kvarandre om nokon står fast.

Treng du ekstra hjelp kan du finne 
fram Bibelen og lese «fasiten» i 
 Evangeliet etter Lukas, kapitel 2. 

Bibelen fortel om då Jesus vart fødd

Ho sveipte han og la han i ei krubbe, 

for det var ikkje husrom for dei. 

Det var nokre gjetarar der i området som var ute på 

marka og heldt vakt over flokken sin om natta.
Brått var det ein stor 

him
m

elhæ
r sam

an 

m
ed engelen; dei 

lova G
ud og song:

Og det skal 
de ha til 
teikn: De 
skal finna 
eit barn som 
er sveipt 
og ligg i ei 
krubbe.» 

Då fór alle heim, kvar til sin by, og skulle skriva seg i manntalet.

Dette 
var første 

gongen dei 
tok manntal, og 

det hende medan 
Kvirinius var lands

hovding i Syria.

I 
dei dagane lét keisar 
Augustus lysa ut at 
det skulle takast 
manntal over heile 
verda. 

Med 
eitt stod 
ein Her-
rens engel 
framfor dei, 
og Herrens 
herlegdom 
lyste krin-

gom dei.
Ho 

venta då barn.  Og medan 

dei var der, kom tida då ho skulle 

føda, og ho fekk son sin, den 
førstefødde. 

for 
han høyrde til Davids 
hus og ætt og skulle 
skriva seg der saman 
med Maria, som var 
lova bort til han.

«Ære 
vere Gud i det høg-
ste, og fred på jorda 

blant menneske 
Gud har glede i!»

Gjetarane kjem 
for å sjå Jesu 
barnet
Kan du finne 12
ting som er ulike i 
dei to teikn ingane?

1) Kor mange englar var det 
på himmelen over Betlehems-
markane?
a) Ein engel b) Tolv englar  
c) Fleire enn du ville ha kunna 
telje

2) Kor mange vismenn var det 
som kom til stallen?
a) Det seier ikkje Bibelen noko om 
b) Tre stykk c) Fire (ein frå kvart 
verdshjørne) 

3) Kvar kan vi lese om vismen-
nene?
a) I juleevangeliet b) I Matteus-
evangeliet c) I «Tusen og ein natt»
 
4) Kor mange gjetarar vitja Jesus 
i stallen?
a) Ingen veit kor mange  
b) Alle, minus ein (som måtte 
passe sauene) c) Tre stykk

Julequiz

Kan du hjelpe meg å
finne dei 10 venane mine

som har gjøymt seg rundt om i 
kyrkjebladet?

Det var nokre gjetarar der i området som var ute på 

marka og heldt vakt over flokken sin om natta.

B
akgrunn: S

tarline / K
jpargeter / Freepik.com

Bjørn: Azerbaijan Stockers 
/ Freepik.com

Grafiske element: Freepik.com

Svar på Julequiz: 1) Fleire enn du ville ha kunna telje, 2) Det seier ikkje Bibelen noko om,   
3) I Matteus evangeliet, 4) Ingen veit kor mange 

Start 

her!

Men 
engelen sa til dei: «Ver ikkje 

redde! Sjå,eg kjem til dykk 
med bod om ei stor glede, 

ei glede for heile folket:

Også Josef drog då frå byen Nasaret 
i Galilea og opp til Judea, til Davids-
byen, som heiter Betlehem,Då vart 

dei gripne av 

stor redsle.

I dag er det fødd dykk ein frelsar i 
Davids by. Han er Messias, Herren.

Gode lokale  
for minnesamvær

John Inge Refvik

Tlf. 975 66 437

Tømrar

Vi hjelper aktørar 
i Kinn med marknadsføring
F R E Q U E N C Y . N O

November er månaden der kyrkjeåret 
blir avslutta med påminning om alvoret 
og dødsdimensjonens stadige nærvær i 
våre liv. Ein dag skal vi løysast frå alt. Vi 
skal kjenne dødens luft under vengane og 
bli mildare og villare enn her, skriv Tomas 
Tranströmer i sitt dikt etter fri omsetting.

Eg møter mange menneske som lev med 
ei stadig kjensle av å ikkje strekkje til. 
Joel Halldorf skreiv det i ein kronikk i 
Vårt Land tidlegare i år: Dei etiske ideala 
til dei tradisjonelle religionane lev vidare, 
men  ikkje ordninga for vedkjenning og for-
lating. Skam er fantomsmerter frå nåden 
som forsvann. 

Mange av oss lever med frykt for å ikkje 
strekke til som menneske. Som ein sta-
dig uro gjennom livet – det å ikkje klare å 
leve opp til eigne eller andre sine forvent-
ningar er eit gjenkommande tema i sam-
taler eg har i tenesta mi. Som prest høyrer 
eg så ofte denne mumlinga frå menneskes 
bryst. Ein klang som dannar samtidas 
grunntone: Om du ikkje lukkast eller er 
framgangsrik, om du ikkje kan nytte deg 
av livets alle høve til prestasjon og rela-
sjon, då kan du risikere å bli diskvalifisert. 
Frå arbeidet og dei sosiale relasjonane – 
og kanskje også sjølve livet. Når barn og 
ungdom skal vekse opp i eit samfunn med 
etiske ideal, men manglar ordningar for 
forlating og vedkjenning av synder, då 
flag rar omgrep som nåde gjennom lufta 
utan korkje retning eller feste. 

Når eg les likninga om dei ti jomfruene 
tenker eg ofte på korleis denne fortel linga 
landar i oss menneske i dag. Likninga 
handlar om ti jomfruer som venter på å 
få møte sin brudgom med lys i oljelampen 
som ei velkomsthelsing. Halvparten av 

dei ti har ordna med full lystenning. Dei 
har lampane klare og har dessutan nok 
olje som brensel. Den andre halvparten 
av jomfruene har berre velkomstlampen 
klar. Når brudgommen til slutt kjem, er 
dei ikkje til stades for å ta imot han fordi 
dei leiter etter olje ein annan stad.

Ei vanleg tolking av teksten er at dei fem 
jomfruene misser det etterlengta møtet 
med brudgommen fordi dei har slurva 
med førebuinga. Prestasjonen deira strek-
kjer ikkje til, deira ugjennomtenkte strat-
egi fører til at dei diskvalifiserer seg før 
det etterlengta møtet. Akkurat slik som 
mange av oss tenker at livet så ofte er. Men 
om vi les fortellinga ut frå salme 139, les 
vi ut frå trua på ein Gud som ikkje slepp 
taket på nokon av oss i livet eller i døden. 
Ikkje ein gang om vi dreg mørke og død 
over oss sjølve, vil Gud sleppe taket på 
sine.

Slik kan også nådens evangelium handle 
om at vi allereie har det vi treng som men-
neske for å møte Kristus i våre liv. Prob-
lemet med dei fem jomfruene er  ikkje 
at dei er utan olje i lampane sine. Det 
problematiske er at dei ikkje innser at 
dei har høve til å møte den dei har kjær 
med tomme hender. Midt i all uro for å 
ikkje strekke til eller vere bra nok går dei 
glipp av møtet med den brudgom som er 
mildare og villare enn dei klarar å føre-
stille seg. 

Din nådes skaperverk skal skje i tomme 
hender. O Gud, all godhets giver: Kom, ta 
bolig i vår fattigdom.

Mari Saltkjel
Prost i Nordfjord

– ditt byrå i fjordane

Markegata 42, 6905 Florø • Tlf. 57 74 31 36

Namnetilføying – skrifthogging  
og oppussing av gravstein.

Sal av gravmonument
til faste prisar,  
utan skjulte kostnader

www.fjordan.no

Nådens evangelium 
mot kyrkjeårets slutt

Illustrasjon: freepik

Illustrasjon: Rawpixel.com / Freepik

En jul 

å glede 

seg til

VIPPS en gave til 13130
Gi på konto 3201 52 74165

Mange familier går en tøff tid i møte. 
Din støtte kan gi barn som «Ida» 
en tryggere jul.

Stor takk til alle annonsørane våre!
Utan dei hadde vi ikkje greidd å 

lage noko kyrkjeblad.

Sør-Vågsøy sokneråd takkar Nordfjord 
Havn for tilskot til innkjøp av lys til lys-
globen då kyrkja heldt ope ved vitjing 
av cruiseskip i sommar. Vi set pris på 
samarbeidet!

Takk

Takk

 Ons. 15.febr  19:00 konfirmantar A
 Ons. 01.mars  19:00 konfirmantar B
 Ons. 08.mars 19:00 konfirmantar C
 Ons. 15.mars 19:00 konfirmantar D
 Ons. 22.mars 19:00 konfirmantar E

Ung messe  
i Florø kyrkje

Kva ønskjer du å lese om i kyrkjebladet?
Redaksjonen set pris på forslag til innhald i bladet. 
Du kan skrive noko sjølv og! Vi tek imot tekstar og 
innlegg som kjem uoppfordra, og vil bruke dei ved 
høve, om dei berre ikkje er for lange. 

Kyrkjebladet
Kinn sokneråd i Florø takkar for gåva til barne og 
ungdomsarbeidet på kr 47.299,- som kom inn ved 
gravferda til Nils Nydal 29.07.2022.

Minnegåve

Det kostar å lage og sende ut Kinn kyrkjeblad. 
Difor har vi lagt ved ein betalingsblankett denne 
gongen. Om du likar bladet, takkar vi for at du 
viser det ved å betale bladpengar!

Bladpengar

Kinn kyrkjeblad ønskjer alle ei signa advents- og 
juletid!

God Jul

7. oktober vart det stelt til møte mel-
lom ulike generasjonar på Ressurs-
senter for demente i Måløy. Barne- 
og ungdomsarbeidar Regine leier 

desse samlingane, og ideen kjem frå 
liknande arrangement sør i kom-
munen, fortel ho. Her kan ein treff est 
for å syngje, prate og leike i lag, og 

brukarane på senteret sørgjer for litt 
god servering, som alle set pris på. 
Denne gongen var rett nok Sverre 
den einaste representanten for sin 
generasjon, kan hende spelte haust-
ferien inn. Han var der i lag med mor 
si, Annbjørg Barmen Våge, og måtte 
soleis ta imot all merksemda, noko 
han takla med tolmod og sjarm. 
 Ikkje vanskeleg å få seg nye vener på 
generasjonstreff!

AHG

Generasjonstreff

Lørdag 17. september var det duket 
for årets Lys Våken som gikk av 
 stabelen i Sør – Vågsøy kirke. Dette 
er en del av trosopplæringen og er 
et tilbud til alle som går i 5. klasse. 
Lys Våken handler ikke om å være 
våken hele natten, men å være 
våken for hverandre. Overnatting 
i kirken er spennende, og mange 
hadde gledet seg til dette. 13 barn 

meldte seg på. Foreldre stilte 
opp som vakter i tillegg til 

fem konfirmanter som var hjelpe-
ledere. Disse gjorde en fantastisk 
jobb! Prog rammet for kvelden var 
å bli kjent med hverandre, kvelds-
samling med teamet «Lys Våken for 
å dele», god mat og film. I tillegg 
øvet vi til guds tjenesten søndag for-
middag. Der bidro barna med kor-
sang og gikk i prosesjon inn i kirken 
bak dåps følget. 

Regine Sønderland

Lys våken

Illustrasjon: freepik

